
“Уруйдан, ураанхай”  

ЯАССР 100-сылынан 

Алампа хоһооннорунан литературнай композиция. 

 

Оонньуур дьон: 

О5онньор 

Уол 

 

( Харанаҕа кырдьаҕас санаарҕаабыт сирэйдээх оҕонньор уот иннигэр умса түһэн мас кыьа 

олорор) 

 

 

О5онньор:  

Мин,  

Оноллоох олохпун 

Уокка уматтым, 

Ууга суурайдым… 

Олорбуппун, турбуппун, 

Сылдьыбыппын, сыппыппын 

Олоччу умнубуппун, 

Умнубуппун, утуйбуппун… 

Хас хоммуппун, 

Ханна хаампыппын 

Олоччу умнубуппун, 

Умнубуппун, утуйбуппун… 

Тугу туьанаары 

Тура сылдьыбыппын 

Олоччу умнубуппун, 

Умнубуппун, утуйбуппун… 

Оччугуйум улаатан 

О5онньор буоппун 

Олоччу умнубуппун, 

Умнубуппун, утуйбуппун… 

Сааскы садырыынынан 

Сааһым сайҕаммытын 

Олоччу умнубуппун, 

Умнубуппун, утуйбуппун... 

Уохтаах сааһым 

Уокка умайбытын 

Олоччу умнубуппун,  

Умнубуппун, утуйбуппун... 

 

(уот умуллар, биир муннукка сырдык уот тыгар уорбут корбут кырачаан уол) 

Уол: 

Дэлби ыстанна, 

Тоҕо барда, 

Тохтон халлыгыраата, 



Хампы тустэ, 

Харгыс гынна, ( куолаьа уларыйар) 

Хам баттанна... 

 

 

 

 

 

( уот аттыгар о5онньор аттыгар кыра уол олорор кул буккуйар) 

2уол: 

 

Уот умайар, умуллар, 

Оһох итийэр, сойор. 

Эт ыалдьар, эмтэнэр 

Эмиэ да эмтэрийэр. 

Тыл имигэс, 

Киһи киһиргэс  

 

( сыана иннигэр уолттар олороллор) 

 

1уол : 

Хатан хараҥа 

Хаба оттотугар, 

Иин иһин 

Им балайыгар, 

Эппэккэ, 

Эмискэ, 

Мин, 

Хобдох хоспор 

Кун күндээрдэ, 

Сырдык тыкта. 

2уол: 

 -һуу, бу тугуй! 

Түүл дуу, илэ дуу? 

Ойон турдум, 

Олоро түстүм. 

Сүрэҕим мөҕустэ, 

Сүһүөҕүм хамнаата, 

Хараҕым саатта, 

Ханнабын билбэтим... 

Тэтиҥ сэбирдэҕинии чэпчээтим, 

Сааскы сассыардалыы сананным. 

Үөрбүппүн-өһөрбүппүн 

Өрүү өйдүөбэтим. 

3 уол:  

« Уугуттан уһугун, 

Ороҥҥуттан уһулун 



Уйгугун булун, 

Олоххун оҥоһун. 

Уруйдан, урааҥхай!» 

Хатан саҥа 

Ханна эрэ 

Ити курдук иһиллиннэ. 

2 уол:  

“Һуу, бу тугуй! 

Түүл дуу, илэ дуу?” 

Ойон турдум уонна, 

Уонна... 

Биэстээх оҕолуу мээлэ сүүрдүм. 

“Һуу, бу тугуй! 

Түүл дуу, илэ дуу?» 


